1- Hasierako ebaluazioa: “Galdeketa” (AEK. Solas Jolas 8. 1995, moldaturik). Ikasleak hirunaka jarriko ditugu. Horietariko batek bihurrikeria (kristal bat apurtu, dirua ohostu, irakasleen gelatik azterketa lapurtu, irakaslearen aulkian txintxeta bat jarri, sagutxo bat klasera ekarri, eta abar) egin duelako susmoa dago; eta beste biek itaunketa egingo diote (irakasle eta zuzendari papera hartuta, adibidez). Azken horiek galderak oso azkar egin behar dituzte, eta galderek beti galdegaia agerian izango dute. Adibidez:

· Non biltzen zarete? 


( Ez gara inon be biltzen.

· Norekin biltzen zara zulo zikin horretan?
( Ez naiz inorekin ere biltzen.

· Zer prestatzen ari zarete? 

( Ez gara ezer ere prestatzen ari.

Gogoratu, ikasleei ez diegula aldez aurretik esango landuko dugun gaia zein den. Baina, grabaketaren arrazoia azalduko diegu: ikastunitatearen bukaeran beraiek ikasitakoa baloratzeko erabiliko dugu.
